
Sarrera 

Espainiar eta frantziar estatuek euskal preso eta iheslari politikoen, nahiz, beraien 

senideen aurka darabiltzaten neurriek zer nolako ondorioak eragin dituzten 2007an 

jakinarazi dizuegu: sakabanaketak eragindako senide baten heriotza, espetxe 

politikak bultzatuta lau presok beren buruaz beste egiteko egindako saiakerak, 

euskal iheslari politikoen aurkako jazarpen etengabea, gaixotasun larriak dituzten 

presoen egoera,…  

 

 Bi estatuek, beraien aurkako neurririk hartu ezean, zigorgabetasun osoz gure 

eta gure senideen eskubideak zapaltzen jarraitzen dute. Ondoko lerroetan, urtarrilean 

eta otsailean jasandako hainbat eskubide urraketen berri ematen dizugu, beti ere, 

honekin guztiarekin amaitzeko zure konpromisoa lortu nahian.  

 

Sakabanaketaren datuak 

Otsaila amaierako datuak kontuan hartuz, 739 euskal preso politiko, 3 estatutako 89 

kartzelatan sakabanatuta dituzte. Espainiar Estatuan, 571 euskal preso politiko 53 

kartzelatan sakabanatuta dituzte, bataz besteko, Euskal Herritik 623 kilometrora. 

Euskal Herrian kokatutako kartzelatan 25 euskal preso politiko baino ez dituzte.  

 

 Frantziar Estatuko 34 kartzelatan 166 euskal preso politiko dituzte, bataz 

besteko, Euskal Herritik 785 kilometrora. Frantziar Estatuak ez du euskal preso 

politiko bakar bat ere Euskal Herrian kokatutako kartzelatan.  

 

Halaber, Kanadako 2 kartzelatan 2 euskal preso politiko dituzte.  

 

Eskubidez, 169 euskal preso politiko etxean izan beharko ziratekeen 

Espetxe zigorra oso-osorik bete ostean kalean beharko zukeen beste euskal preso 

politiko bati, Inma Patxori, egun batetik bestera, espetxe zigorra luzatu egin diote. 

Pasa den martxoaren 11rako zuen irteera data, baina, 2021era arte atzeratu egin 

diote. Beste 19 euskal preso politikori gauza bera egin diote.  

 

Izan ere, gure senide preso politikoei, beste presoei bezala, inposatutako 

espetxe zigorraren 3/4ak betetzean baldintzapeko askatasunean kaleratzeko duten 

eskubidea ukatu egiten diote. 739 euskal preso politiko horietatik 169 euskal preso 

politiko, eskubidez, etxean egon beharko ziratekeen,  estatuek ezarritako zigorraren 

2/3ak ala 3/4ak beteak dituztelako. Sistematikoki, ordea, gure senide preso politikoei 

baldintzapeko askatasuna ukatu egiten diete. 169  euskal preso politiko horietatik 

141 espainiar Estatuan mantentzen dituzte preso. 28, berriz, frantziar Estatuan.  

 

Horrekin aski ez, eta, espainiar Estatuan espetxe zigorra oso-osorik beteta ere 

ez dituzte askatzen. Horretarako, espetxe zigorra bete ostean gure senide preso 

politikoak ez askatzeko, Auzitegi Gorenak espetxe zigorrak betetzeko doktrina 

berria jarri zuen indarrean 2006. urtean. Doktrina hori aplikatuta, 30 urtez jarraian 

espetxeraturik mantendu nahi dituzte euskal preso politikoak. Jada, 18 dira espainiar 

Estatuak ezarritako espetxe zigorra oso-osorik beteta izanik ere, Auzitegi Gorreneko 

197/2006 doktrina aplikatuta askatu ez dituztenak.  



 

Frantziar Estatuak, berriz, gure senideei ezarritako espetxe zigorrak oso-

osorik bete ostean, aske utzi beharrean, espainiar Estatura entregatu ala kanporatu 

egiten ditu maiz. Urtarrilaren 22an, esaterako, Lander Fernandez bilbotarra Bois 

d´Arcyko kartzelatik Madrilera eraman zuten hegazkinez, kondena osorik bete 

ostean. Madrilen, Espainiako poliziak aske utzi zuen. 

 

Angel Pikabea, berriz, otsailaren 8an kanporatu egin zuten frantziar Estatutik, 

kondena osorik bete ostean.  

 

Bizi baldintzarik gogorrenetan 

Askatu beharrean, espetxeraturik, eta, bizi baldintzarik gogorrenetan mantentzen 

dituzte gure senide preso politikoak. Euskaraz eta Euskal Herriko unibertsitateetan 

ikasi ezin dutela, espainiar Estatuan espetxeraturiko kasuetan; komunikazioak –

telefono deiak, bisitak eta eskutitzak- erabat murriztuta eta kontrolatuta, eta, 

aktibitateak –ikastaroak, tailerrak, eskulanak,…- murriztuta ala debekatuta 

dituztela;… 

  

 Esaterako, Puerto Iean duten Iñaki Etxeberria ziegan duen baldatik telebista 

mugitu egin zuelako -bista asko galdu du kartzelan dagoenetik, eta, telebista aipatu 

baldan jarrita ez du ongi ikusten- isolamenduan sartu zuten. 

 

Ordu luzeetan –egunean 20, 22,… orduz- ziegetan giltzaperaturik mantentzen 

dituzte euskal preso politikoak. Halaber, beste euskal preso politikorik ez diren 

modulu edo kartzelatan dituzte 54 euskal preso politiko. Otsaila amaierako datuak 

kontuan hartuz, 38 euskal preso politiko espainiar Estatuan, 14 frantziar Estatuan eta 

2 Kanadan, beste euskal preso politikorik ez den modulu edo kartzelatan dituzte, 

ondorioz, beraien aurkako espetxe politikaren aurrean, babesgabetasuna areagotu 

egiten delarik. 

  

Neurri horiek guztiek ondorio fisiko nahiz sikiko larriak eragiten dituzte. 

Espainiar eta frantziar estatuen espetxe politikaren ondorioz hil diren 22 euskal 

preso politikoak horren adibide dira. 

 

Larriki gaixorik diren gure senideak ere horren erakusle dira, kartzelak 

gaixotu edo gaixotasuna okertzearen ondorioz baitira egoera horren larrian. Baina 

hala ere, jasaten dituzten gaixotasunak gure senide presoak presionatzeko erabiltzen 

dituzte. Horren erakusle, dituzten gaixotasun fisiko edo sikiko larriak gehiago ez 

okertzeko helburuarekin gure 12 senide preso politikok egindako askatasun eskaerei, 

beren bizitzez eta ideiez damutu edo hiltzear egon artean, ez  dituztela askatuko 

esanez erantzun diete.  

 

Gure senide preso politikoek jasaten duten tratuaren erakusle ere, 

konfiantzazko mediku eta sikologoekin diagnostikatuak eta tratatuak izateko Euskal 

Herriko kartzeletara trasladatzeko egindako eskaerei ezezkoekin erantzun diete. Hala 

egin berri diote, esaterako, larriki gaixorik den Mikel Gilek Zaragozatik Iruñeako 

kartzelara trasladatzeko egindako eskaerari.  

 



Orduan, konfiantzazko medikuak eta sikologoak beraiek diagnostikatuak ala 

tratatuak izateko zain diren euskal preso politikoen kartzelatara joaten saiatzen dira. 

Konfiantzazko medikuei sistematikoki ukatu egiten diote aipatu kontsultak burutzea. 

Konfiantzazko sikologoei, aldiz, iaz funtzionarioa aurrean zela kontsultak burutzen 

uzten zieten. Aurten, ordea, konfiantzazko sikologoei ere kontsultak burutzea 

debekatzen hasi dira. Hala egin diote, esaterako, konfiantzazko sikologo bati 

Mansilla, Alcala Meco, Aranjuez, Logroño, Burgos, Soria, Iruñea, Langraitz, Puerto 

I, Zuera, Badajoz eta Alboloteko kartzelatan.  

  

Beraiek dituzten herrialdeetako ospitaletan diagnostikatuak eta tratatuak 

izaten saiatzen dira orduan gure senide preso politikoak. Ospitalera ateratzeko, 

ordea, denbora luzez itxaron behar izaten dute, diagnostikoak eta tratamenduak 

atzeratzeak ondorio ezin larriagoak eragiten dituelarik. Algecirasen duten Arantza 

Garbayok, esaterako, fistularen ebakuntza noiz egingo zain urtebete inguru darama 

nahiz eta fistula oso mingarria izan, bereziki esertzeko edo etzateko orduan.  

 

Presionatzeko nahiarekin ere, gaixotasun larriak dituen Juan Jose Rego Vidali  

ezinbestekoa duen janari garbia lortzeko zailtasunak jartzen dizkiote Mansillako 

kartzelan. 

 

Minbizia duen Domingo Aizpurua Usurbilgo preso politikoa, berriz, frantziar 

Estatuak, beste euskal preso politikorik ez dagoen Perpignaneko kartzelara eraman 

du.  

 

Eta, ondorioz, espainiar eta frantziar estatuen espetxe politikaren ondorio 

horiek guztiak jasaten jarraitzen dute gure senideek. Larriki gaixorik den Angel 

Figeroa, esaterako, abenduaren 30ean eta urtarrilaren 28an, epilepsia krisialdiekin 

Txagorritxuko ospitalean ingresatu behar izan dute hainbat egunetarako. 

 

 Ildo honetan, nabarmentzekoa da presoek nahiz senideek polizien aldetik 

ospitaletan jasaten duten tratua. Puerto Iean duten Unai Bilbao, esaterako, froga 

batzuk egitera ospitalera eraman dutenean, momenturo, eskuburdinak jarrita izan 

dute. Sinatzen zuen bitartean, ezkerreko besotik tira egin zioten, besoa okertuz. 

Behin furgonetan sartuta, berriz, mehatxatu egin zuten. 

 

 Anjel Figeroaren senideak Txagorritxura joan izan direnean, berriz, 

Ertzaintzak biluztera behartu nahi izan ditu bere ama eta arreba. Biluzteari uko 

eginez gero, ez diete Anjel Figeroa bisitatzen utzi. 

  

Komunikazioak 

Euskal preso politikoez gain, beraien senide eta lagunak ere gogor zigortzen 

jarraitzen du espainiar eta frantziar estatuen espetxe politikak. 2008an, bost senidek 

jasan dituzten 2 istripu eragin ditu jada sakabanaketak. Euskal Herritik 500 km 

ingurura dagoen Alcala Meco kartzelan duten Felix Gartziaren amak eta bi anaiek 

sakabanaketak eragindako istripua jasan zuten urtarrilaren 20an, 06:00ak aldera, 

Burgoseko inguruetan. Ondorioz, sorbaldako minak izan zituen Gartziaren amak. 

Autoak, berriz, kalte materialak jasan zituen.  

 



Urtarrilaren 26ean, berriz, Alaitz Iturriotzen gurasoek jasan zuten istripua, 

Euskal Herritik 595 kilometro ingurura dagoen Valentzia III kartzelara zihoazela. 

Ondorioz, autoak kalte materialak jasan zituen. 

 

Hamarnaka izan dira, berriz, kartzelariek hala nahi izan da, bisitarik gabe 

geratu diren euskal preso politikoak eta beraien senideak. Ildo horretan, ondoko 

lerroetan urtarrilean eta otsailean, senideek eta presoek eskubidez dituzten bisitetan 

izaniko hainbat gertakariren berri ematen dugu: 

 

Osnyn duten Kepa Suarezen senideak, urtarrilaren 16ean, indarrez atera 

zituzten bisitatik zegokien bisitaren erdia baino burutu ez zutenean. 

 

Gorka Martinezi abokatuari deitzea ukatu egin zioten otsailaren 5ean, Herrera 

de la Manchako kartzelan. 

 

Mansillan, aurrez aurreko bisitetarako geletan bideo-kamerak jarri dituzte. 

 

Janire Aranzubiari Langraitzeko kartzelan bere bikotekidearekin zituen 

komunikazio guztiak kendu egin dizkiote. 

 

Leire Urrutiaren amaginarreba eta koinatua bisitarik gabe geratu dira 

otsailaren 2an, Langraitzeko kartzelak beraien arteko famili harremana ez dagoela 

guztiz azaldua esan ostean. Leire Urrutiak bere bikotekidearekin izatezko bikote 

paperak eginak ditu. 

 

Urko Pagoagaren aitari bost hilabetez bisita egitea debekatu egin diote, Soto 

del Realeko kartzelan. 

 

Soto del Realeko kartzelan arau berriak jarri dituzte bisitak gauzatzeko: 

boligraforik edo paperik ezin dute eraman bisitara, bisita kartzelaria alboan dela, eta, 

lokutorioa giltzaz itxita dela egin behar da,...  

 

Alaitz Areitiok urtarrilaren 5ean semea izan zuen. Familia Pariseko ospitalera 

joan zen, baina ezin izan zuten Alaitz Areti ikusi, gendarmeek debekatu egin 

zietelako. 

 

Otsailaren 16ean, Valdemoron duten Josetxo Arizkuren, eta, Soto del 

Realen dituzten Karmelo Landa, Txema Jurado eta Karmele Aierbe nahiz beraien 

senide eta lagunak bisitarik gabe geratu ziren kartzela funtzionarioek hala erabaki 

ostean. 
 

Draguignanen duten Nahia Zurriarainen ahizpari bisita baimena kendu egin 

diote, kartzela berean duten eta bere koinatua den Asier Arzalluz agurtzera joan 

zelako aitzakiapean. 

 

Urruntasunaren ondorioz, bi urte semea ikusi gabe zeramatzan Jon Paroten 

ama Toulouseko ospitalean ingresatu behar izan zuten urtarrilaren 5ean. Besteak 



beste, egin beharreko bidaiak eraginda, semea ikustetik oso nekatuta atera zen, eta, 

ondorioz ospitalizatu egin behar izan zuten.  

 

Endika Iztueta deportazioan hila 

Urtarrilaren 22an, gure senide iheslari politikoa Endika Iztueta hil egin zen Cabo 

Verden. 22 urte zeramatzan bertan bizitzen. Hain justu, frantziar Estatuak, 1985eko 

otsailean bidali zuen Euskal Herritik 4.000 kilometro ingurura dagoen Cabo 

Verdera. Balore oso ezberdinak dituen aipatu herrian integratu behar izan du aurrera 

jarraitzeko, eta, bere senide eta lagunek ere, frantziar Estatuak inposatutako 

kilometro horiei guztiei egin behar izan die aurre, besteak beste, urte hauetan 

guztietan. 

 

1985ean bezala, euskal iheslari politikoek Euskal Herrian bizitzeko duten 

eskubidea errespetatu gabe, gure senide iheslari politikoak atxilotzen jarraitzen du 

frantziar Estatuak. Ondoko lerroetan, aurten aipatu estatuak atxilotu dituen gure 

senide iheslari politikoen izen abizenak, eta, beraien egoeraren berri ematen dugu: 

 

- Eneko Galarraga: Urtarrilak 24, aske dago baina bere aurkako euro-agindua onartu 

dute. 

- Ainhoa Adin: Urtarrilak 29, aske geratu zen. 

- Pello Alvarez: Otsailak 4, aske baina inputatua dago sumario batean. 

- Garikoitz Paskual: Otsailak 12, espetxean bere aurkako euro-aginduaren zain. 

- Eneko Paskual: Otsailak 12, espetxean bere aurkako euro-aginduaren zain. 

- Unai Hernandez: Otsailak 14, aske baina bere aurkako euro-aginduaren zain. 

- Mikel San Sebastian: Otsailak 15, espetxean bere aurkako euro-aginduaren zain. 

- Joseba Iturbide: Otsailak 15, espetxean bere aurkako euro-aginduaren zain. 

 

Destinu aldaketak: 

Hamarnaka euskal preso politiko kartzelaz aldatu egin ditu espainiar Estatuak 

2008ko lehen bi hilabeteetan. 13 euskal preso politiko, esaterako, Euskal Herrian 

kokatutako kartzeletatik urrundu egin dituzte. Hamarnaka dira, berriz, lehen baino 

urrunago kokatutako kartzeletara eraman dituztenak.  

 

 Frantziar Estatuak ere hainbat kartzela aldaketa burutu ditu. Kartzela aldaketa 

horien harira, minbizia duen Jose Domingo Aizpurua beste euskal preso politikorik 

ez dagoen Perpignaneko kartzelara eraman dutela nabarmendu egin behar dugu. 

 

Nabarmentzekoa da ere, zein baldintzetan eramaten dituzten gure senide 

preso politikoak kartzela batetik bestera, ordu luzeetako bidaietan: eskuburdinak 

atze aldean lotuta, metalezko kaiola ezin txikiagotan sartuta,... Halaber, eta, 

kartzela berrira iritsi bitartean telefono deirik egiten uzten ez dietelako, egun 

luzeetan, nahiz, aste osoan edo gehiagoz, gure senideen berririk izan gabe egon 

behar izaten dugu, gure ezinegona areagotu egiten delarik, gure senideak egun 

horietan desagertuak egotearen ondorioz.  
 

Espainiar Estatuan: 

• Mikel Egibar, Alcala Mecotik (EHtik 500 km) Algecirasera (EHtik 1235 

km). 



• Karlos Trenor, Soto del Realetik (EHtik 445 km) Puerto Iera (EHtik 1135 

km). 

• Jabier Salutregi, Alcala Mecotik (EHtik 500 km) Valentzia IIra (EHtik 595 

km). 

• Asier Mardones, Navalcarnerotik (EHtik 500 km) Valentzia IIIra (EHtik 595 

km). 

• Juan Pablo Dieguez, Valdemorotik (EHtik 520 km) Valladolidera (EHtik 355 

km). 

• Igor Portu, Martutenetik Zuerara, eta, Zueratik Navalcarnerora. Kartzela 

destinua Kordoban jarri diote. 

• Andoni Diaz, Alcala Mecotik (EHtik 500 km) Soriara (EHtik 270 km). 

• Patxo Murga, Valdemorotik (EHtik 520 km) Burgosera (EHtik 230 km). 

• Isidro Murga, Valdemorotik (EHtik 520 km) Burgosera (EHtik 230 km). 

• Txema Matanzas, Valdemorotik (EHtik 520 km) Huelvara (EHtik 1000 km). 

• Gorka Aztiria, Martutenetik Valladolidera (EHtik 355 km). 

• Ismael Fahkri, Martutenetik Burgosera  (EHtik 230 km). 

• Jose Mari Olarra, Navalcarnerotik (EHtik 500 km) Granadara (EHtik 900 

km). 

• Patxi Gundin, Alcala Mecotik (EHtik 500 km) San Juan de Alcazarrera 

(EHtik 600 km). 

• Juan Mari Mendizabal, Alcala Mecotik (EHtik 500 km) Bonxera (EHtik 665 

km). 

• Xabier Alegria, Valdemorotik (EHtik 520 km) Puerto IIIra (EHtik 1135 km). 

• Pablo Gorostiaga, Soto del Realetik (EHtik 445 km) Herrera de la Manchara 

(EHtik 600 km). 

• Mikel Korta, Alcala Mecotik (EHtik 500 km) Mansillara (EHtik 435 km). 

• Manu Intxauspe, Alcala Mecotik (EHtik 500 km) Teruelera (EHtik 500 km). 

• Segundo Ibarra, Navalcarnerotik (EHtik 500 km) Monterroxora (EHtik 700 

km). 

• Paul Asensio, Navalcarnerotik (EHtik 500 km) Ocaña Iera (EHtik 535 km). 

• Mikel Aznar, Navalcarnerotik (EHtik 500 km) Curtisera (EHtik 765 km). 

• Bixente Askasibar, Valdemorotik (EHtik 520 km) Topasera (EHtik 470 km). 

• Jesus Mari Zalakain, Valdemorotik (EHtik 520 km) Dueñasera (EHtik 320 

km). 

• Iñaki Oshea, Aranjuezetik (EHtik 530 km) Dueñasera (EHtik 320 km). 

• Mikel Jauregi, Basauritik Topasera (EHtik 470 km). 

• Roberto Vecino, Basauritik Valladolidera (EHtik 355 km). 

• Ruben Nieto, Aranjuezetik (EHtik 530 km) Murtziara (EHtik 810 km). 

• Iker Kasanova, Navalcarnerotik (EHtik 500 km) Kordobara (EHtik 870 km). 

• Jose Garcia Miganjos, Valdemorotik (EHtik 520 km) Ocaña IIra (EHtik 535 

km). 

• Aner Mimenza, Soto del Realetik (EHtik 445 km) Caceres IIra (EHtik 680 

km). 

• Xabier Arregi, Alcala Mecotik (EHtik 500 km) Foncalentera (EHtik 770 km).  

• Mikel de Gregorio, Soto del Realetik (EHtik 445 km) Logroñora (EHtik 170 

km). 



• Ainhoa Barbarin, Alcala Mecotik (EHtik 500 km) Villenara (EHtik 760 km) 

• Endika Abad, Basauritik Foncalentera (EHtik 770 km). 

• Borja Urberuaga, Soto del Realetik (EHtik 445 km) Puerto IIra (EHtik 1135 

km). 

• Iker Beristain, Terueletik (EHtik 500 km) Castellora (EHtik 550 km).  

• Pablo Gorostiaga, Herrera de la Manchatik (EHtik 600 km) Dueñasera 

(EHtik 320 km). 

• Joseba Borde, Huelvatik (EHtik 1000 km) Mansillara (EHtik 435 km). 

• Xabier Balanzategi, Valdemorotik (EHtik 520 km) Caceresera (EHtik 680 

km). 

• Iñigo Gulina, Soto del Realetik (EHtik 445 km) Navalcarnerora (EHtik 500 

km). 

• Ibai Aginaga, Ocañatik (EHtik 535 km) Jaenera (EHtik 805 km). 

• Gorka Lupiañez, Soto del Realetik (EHtik 445 km) Curtisera (EHtik 765 

km). 

• Iker Arzelus, Aranjuezetik (EHtik 530 km) Valentzia IIIra (EHtik 595 km). 

• Mikel Garaiondo, Soto del Realetik (EHtik 445 km) Valdemorora (EHtik 520 

km). 

• Mariaje Fullaondo, Soto del Realetik (EHtik 445 km) Villabonara (EHtik 435 

km). 

• Joseba Permach, Alcala Mecotik (EHtik 500 km) Topasera (EHtik 470 km). 

• Aner Petralanda, Alcala Mecotik (EHtik 500 km) Burgosera (EHtik 230 km). 

• Joseba Zinkunegi, Soto del Realetik (EHtik 445 km) Aranjuezera (EHtik 530 

km). 

• Ibon Arbulu, Alcala Mecotik (EHtik 500 km) Curtisera (EHtik 765 km). 

• Asier Arraiz, Alcala Mecotik (EHtik 500 km) Mansillara (EHtik 435 km). 

• Rufi Etxeberria, Alcala Mecotik (EHtik 500 km) Darocara (EHtik 350 km). 

• Lander Labajo, Soto del Realetik (EHtik 445 km) Aranjuezera (EHtik 530 

km). 

• Iñigo Albisu, Soto del Realetik (EHtik 445 km) Aranjuezera (EHtik 530 km). 

• Zigor Ruiz, Soto del Realetik (EHtik 445 km) Aranjuezera (EHtik 530 km). 

• Iñaki Lizundia, Soto del Realetik (EHtik 445 km) Aranjuezera (EHtik 530 

km). 

• Jabi Oses, Soto del Realetik (EHtik 445 km) Aranjuezera (EHtik 530 km). 

• Oier Amorrortu, Soto del Realetik (EHtik 445 km) Navalcarnerora (EHtik 

500 km). 

• Joseba Elorriaga, Soto del Realetik (EHtik 445 km) Navalcarnerora (EHtik 

500 km). 

• Xeber Zubiaga, Basauritik Villabonara (EHtik 435 km). 

• Maite Diaz de Heredia, Brievatik (EHtik 470 km) Topasera (EHtik 470 km).  

• Pernando Barrena, Soto del Realetik (EHtik 445 km) Villabonara (EHtik 435 

km). 

• Iñaki Erro, Algecirasetik (EHtik 1.235 km) Ocaña Iera (EHtik 535 km). 

• Iñaki Pujana, Algecirasetik (EHtik 1.235 km) Ocaña Iera (EHtik 535 km). 

• Joseba Alvarez, Soto del Realetik (EHtik 445 km) Topasera (EHtik 470 km). 



• Jabier Balantzategi, Valdemorotik (EHtik 520 km) Caceresera (EHtik 680 

km). 

• Asier Imaz, Soto del Realetik (EHtik 445 km) Mansillara (EHtik 435 km). 

• Asier Larrinaga, Alcala Mecotik (EHtik 500 km) Algecirasera (EHtik 1235 

km). 

• Patxi Urrutia, Soto del Realetik (EHtik 445 km) Valladolidera (EHtik 355 

km). 

• Angel Mari Elkano, Valdemorotik (EHtik 520 km) Valladolidera (EHtik 355 

km). 

• Mikel Zubimendi, Valdemorotik (EHtik 520 km) Darocara (EHtik 350 km). 

• Jon Garai, Valdemorotik (EHtik 520 km) Burgosera (EHtik 230 km). 

• Aner Petralanda, Alcala Mecotik (EHtik 500 km) Burgosera (EHtik 230 km). 

• Pello Galvez, Soto del Realetik (EHtik 445 km) Aranjuezera (EHtik 530 km). 

• Mikel Etxaburu, Soto del Realetik (EHtik 445 km) Alcala Mecora (EHtik 

500 km). 

• Karmelo Landa, Soto del Realetik (EHtik 445 km) Alcala Mecora (EHtik 500 

km). 

• Josetxo Arizkuren, Valdemorotik (EHtik 520 km) Puerto IIIra (EHtik 1135 

km). 

• Juan Cruz Aldasoro, Valdemorotik (EHtik 520 km) Villabonara (EHtik 435 

km). 

• Maite Fernandez, Brievatik (EHtik 470 km) Valladolidera (EHtik 355 km). 

• Marisa Alejandro, Brievatik (EHtik 470 km) Valladolidera (EHtik 355 km). 

• Janire Aranzubia, Langraitzetik Valladolidera (EHtik 355 km). 

• Inmakulada Basabe, Langraitzetik Logroñora (EHtik 170 km). 

• Eusebio Lasa, Soto del Realetik (EHtik 445 km) Navalcarnerora (EHtik 500 

km). 

• Aitor Aranzabal, Soto del Realetik (EHtik 445 km) Navalcarnerora (EHtik 

500 km). 

• Jon Artola, Navalcarnerotik (EHtik 500 km) Alcala Mecora (EHtik 500 km).  

• Arkaitz Agote, Alcala Mecotik (EHtik 500 km) Huelvara (EHtik 1000 km). 

• Eder Ariz, Aranjuezetik (EHtik 530 km) Foncalentera (EHtik 770 km). 

• Iñigo Balda, Soto del Realetik (EHtik 445 km) Valdemorora (EHtik 520 km). 

• Mikel Pardo, Alcala Mecotik (EHtik 500 km) Granadara (EHtik 900 km). 

• Gorka Diaz, Soto del Realetik (EHtik 445 km) Dueñasera (EHtik 320 km). 

• Joana Requeiro, Brievatik (EHtik 470 km) Mansillara (EHtik 435 km). 

• Roberto Lebrero, Ocaña Ietik (EHtik 535 km) Jaenera (EHtik 805 km). 

• Arantza Santesteban, Brievatik (EHtik 470 km) Dueñasera (EHtik 320 km). 

• Gorka Betolaza, Valdemorotik (EHtik 520 km) Mansillara (EHtik 435 km). 

• Juan Jose Petrikorena, Soto del Realetik (EHtik 445 km) Curtisera (EHtik 

765 km). 

• Oskarbi Jauregi, Castellonetik (EHtik 550 km) Granadara (EHtik 900 km). 

• Jorge Etxebarrieta, Basauritik Teruelera (EHtik 500 km). 

• Gaizka Larrinaga, Basauritik Lamara (EHtik 780 km). 

• Iñaki Peña, Basauritik Curtisera (EHtik 765 km). 

• Joseba Zengotitabengoa, Basauritik Soriara (EHtik 270 km). 



• Mattin Sarasola, Soto del Realetik (EHtik 445 km) Jaenera (EHtik 805 km). 

• Bittor Franco, Ocaña Ietik (EHtik 535 km) Puerto IIra (EHtik 1135 km).  

 

Frantziar Estatuan: 

• Saioa Sanchez, Fleury Merogisetik (EHtik 911 km) Versaillesera (EHtik 813 

km). 

• Jose Domingo Aizpurua, Fleury Merogisetik (EHtik 911 km) Perpignanera 

(EHtik 542 km). 

• Borja Gutierrez, Fresnestik (EHtik 911 km) La Santera (EHtik 911 km). 

• Zorion Salsamendi, La Santetik (EHtik 911 km) Fresnesera (EHtik 911 km). 

 
Fleury Merogisen duten Alaitz Areitio durangarrak, bere erditzearen inguruan 

bidalitako testigantza: 

“Kartzelako medikuak, epaileari, espetxe zuzendariari eta  ospitaleko arduradunei 
gutun bat idatzi zien, mediku lez, ni beste edozein preso, beste edozein emakume bezala 
tratatzeko eta erditzea baldintza egokietan eman zedila eskatuz. 

Kartzelako arduradunak, ospitalea, polizia eta kartzelako mediku eta psikologoak 
bilkura egin zuten. Bileraren ostean, beraiek ez zekitela lotuko ote ninduten ala ez, 
poliziaren esku zegoelako; ziurrenik erditu ostean ere ez nindutela lotuko baina polizia 
buruak “berak nahi zuena egingo zuela” esan zuela; “Amatasun” solairuan egongo 
nintzela, eta ez “securise” gela batean (antza, ospitaleko langileek ni beste edozein 
ama bezala tratatzeko eskatu zutelako); eta,  ospitaletik ahalik eta azkarren itzularazten 
saiatuko zirela esan zidaten. 

Espetxeak, behin eta berriz, beraiek dena ongi joatea nahi zutela, eta poliziari hori 
eskatu ziotela, esan zidan. Hori zela egin zezaketen guztia, espetxetik kanpokoa ez zela 
beraien eskumena. Epaileak, berriz, ospitalean gertatzen zena bere eskumena ez zela 
esan zuen. 

Ospitalera, suhiltzaileen anbulantzian eraman ninduten, eskuburdinak jarri gabe. 
Ospitalera iristean, bertako pasilloetan, 6-7 polizia armatu (balen aurkako txalekoekin, 
pistolak agerian zituztela, metrailetarekin,…) zeuden.  Erditzeko gelaren barruan ez 
zegoen poliziarik. Kanpoan, berriz, 4 edo 5 zeuden, baina, atea itxita nuen. Erditu 
ostean, ohatilan amatasun gelara eraman ninduten, 5 poliziaz inguratuta. Lehen gaua 
gelaren kanpo aldean 6-7 polizia zirela egin nuen, atea itxita nuela.  
 Hurrengo egunean, otsailaren 6ean, poliziek agindu berriak jaso zituztela esan 
zidaten.  Gelako atea ireki egin zidaten, eta, nire eta umearen arropak, pasillora atera 
zituzten. Toaila batekin geratu nintzen, boligrafoa eta titi-zorroa ere debekatu egin 
zizkidatelako. Dutxara joateko, pasilloa blokeatu egiten zuten, eta, dutxatzen nintzen 
bitartean, bi emakumezko polizia begira izaten nituen. Azterketa ginekologikoa 
egiterakoan ere, emakumezko polizia bat gela barrura sartu zen, eta, nire parean jarri, 
eta, alura begira egon zen.  
Hurrengo egunean, otsailaren 7an,  gosariarekin batera ez zidaten tenedore,… ekarri. 
Ez dudala horretarako eskubiderik esan zidaten. Gurina ere ezin omen nuen eskuekin 
igurtzi, eta, ez zidaten ekarri.  Gehiegizkoa zela esan nien. Atea 24 orduz irekita izaten 
zutela, uneoro zertan ari nintzen ikusten zutela... ea bazkaria ere horrela izango zen 
galdetu nien. “Ez neukala eskubiderik” esan zidaten. Ikusiko nuela zer egin erantzun 
nien, gehiegizkoa zelako hura. Telefonoz hitz egiten (nagusiren batekin) entzun nituen 
eta bazkaria normal ekarri zidaten, kubiertoekin. Dutxara 2 emakumezko polizia 
nirekin sartu ziren. Baina, barruko atea itxi ostean, bakarrik dutxatu nintzen. 
Haurraren bainu gelara, berriz, 3 polizia sartu ziren, tartean metrailetaduna. 



13:00etan etxekoen ahotsa entzun nuen, ni bisitatzera zetozela esanez. Ezetz esan 
zieten. Orduan, haurra ikusi nahi zutela esan zien. 14:00etan itzultzeko esan zieten. Ea 
zer gertatzen zen galdetu nuen. Ezer ez erantzun zidaten. Zerbait bai, nire familia 
hemen da, zuk ez duzu bisita eskubiderik, baina haurrak bai erantzun nion, eta ez 
zidaten ezer gehiago esan. 14:00etan amatasuneko arduraduna etorri zen. Familia 
etorri zela eta ea haurra ikusteko baimena ematen al nien galdetu zidan. Nik baietz 
erantzun nion. Eihar eraman zuten eta 2 orduz etxekoekin egon zen. 

Poliziak beraien artean hitz egiten entzun nituen. Bisitek frantsesez izan behar 
dutela eta hori arazo bat izan zitekeela baina nire kasuan ez zegoela arazorik ez 
neukalako bisita eskubiderik, horrela dena errazagoa izango zela esanez. 

Gelan sartzen zen edonork, erizain, garbitzaile, sage-femme... aurrez kontrolatutako 
zerrenda batean apuntatuta egon behar zuen. Identifikatu egin behar izaten zuen eta zer 
sartzen zuen ere kontrolatu egiten zuten (boligrafoa debekatuta zegoen baina 
beharrezkoa izanez gero uzten zieten). Ezin dut ziurtatu zenbateraino kontrola egiten 
zieten baina behin polizia bati, jaiki eta “petit palpation” esaten entzun nion erizaina 
gelara sartu orduko. Zaila egiten zait sinistea langileek horrelako egoera bat onartuko 
zutenik... 

Otsailaren 8an, 10:30ak aldera, espetxeko zaindariak etorri ziren eta prestatzeko 
esan zidaten. Biluztu ostean, poltsak arakatu eta espetxera etorri ginen. Kotxean haurra 
aurrean (aulkitxoan) eta ni atzean joan ginen, esposatu gabe, 2 giltzariekin”. 

 


